
Azərbaycan Respublikası Nazirlər Kabinetinin Qərarı
№ 154      Bakı şəhəri, 31 may 2021-ci il 

Azərbaycan Respublikası Nazirlər 
Kabinetinin “Azərbaycan Respublikası 
ərazisində beynəlxalq avtomobil daşımalarını 
tənzimləyən “İcazə Sistemi” haqqında 
Əsasnamə”nin təsdiq edilməsi barədə” 1997-ci 
il 10 yanvar tarixli 6 nömrəli və “Verildiyi, 
dayandırıldığı, bərpa və ya ləğv edildiyi barədə 
vergi orqanlarına məlumat göndərilməli olan 
icazələrin Siyahısı”nın təsdiq edilməsi barədə” 
2016-cı il 24 noyabr tarixli 481 nömrəli 
qərarlarında dəyişiklik edilməsi haqqında

Azərbaycan Respublikası Konstitusiyasının 
119-cu maddəsinin səkkizinci abzasını rəhbər 
tutaraq, Azərbaycan Respublikasının Nazirlər 
Kabineti qərara alır:

1. Azərbaycan Respublikası Nazirlər Kabine-
tinin 1997-ci il 10 yanvar tarixli 6 nömrəli Qərarı 
(Azərbaycan Respublikasının Qanunvericilik 
Toplusu, 2002, № 3, maddə 148; 2003, № 8, 
maddə 460; 2009, № 1, maddə 34; 2017, № 2, 
maddə 286; 2019 № 1, maddə 153, № 12, maddə 
2094 ) ilə təsdiq edilmiş “Azərbaycan Respub-
likası ərazisində beynəlxalq avtomobil daşıma-
larını tənzimləyən “İcazə Sistemi” haqqında 
Əsasnamə”də aşağıdakı dəyişikliklər edilsin:

1.1. 3-cü hissənin birinci və ikinci abzasla-
rında və 10-cu hissənin ikinci və üçüncü abzasla-
rında “dövlətlərin nəqliyyat” sözləri “dövlətlərdə 
qeydiyyatda olan avtonəqliyyat” sözləri ilə əvəz 
edilsin;

1.2. 3-cü hissənin birinci və ikinci abzasların-
da və 10-cu hissənin üçüncü abzasında “dövlət 
sərhədinin” sözləri “gömrük sərhəd” sözləri ilə 
əvəz edilsin;

1.3. 4-cü hissəyə “xarici” sözündən sonra 
“dövlətlərdə qeydiyyatda olan” sözləri əlavə edil-
sin və həmin hissədə “sərhəddə” sözü “gömrük 
sərhəd buraxılış məntəqələrində” sözləri ilə əvəz 
edilsin;

1.4. 5-ci hissənin ikinci abzası aşağıdakı 
redaksiyada verilsin:

“İcazə blankı” olmayan xarici dövlətdə 
qeydiyyatda olan avtonəqliyyat vasitəsinin sahibi 
gömrük ərazisinə daxil olan zaman gömrük 
sərhəd buraxılış məntəqəsində gömrük orqanına 
dövlət rüsumunu ödəməklə “İcazə blankı” alır.”;

1.5. 10-cu hissənin birinci abzasında 
“dövlətlərin avtomobil nəqliyyatı” sözləri 
“dövlətlərdə qeydiyyatda olan avtonəqliyyat” 
sözləri ilə, həmin hissənin ikinci abzasında 
“sərhəddə” sözü “gömrük sərhəd buraxılış 
məntəqələrində” sözləri ilə əvəz edilsin;

1.6. 11-ci hissənin “z)” abzasına “sərhəd” 
sözündən əvvəl “gömrük” sözü əlavə edisin.

2. Azərbaycan Respublikası Nazirlər Kabi-
netinin 2016-cı il 24 noyabr tarixli 481 nömrəli 
Qərarı (Azərbaycan Respublikasının Qanunve-
ricilik Toplusu, 2016, № 11, maddə 1969; 2018, 
№ 11, maddə 2439) ilə təsdiq edilmiş “Veril-
diyi, dayandırıldığı, bərpa və ya ləğv edildiyi 
barədə vergi orqanlarına məlumat göndərilməli 
olan icazələrin Siyahısı”nın 9-cu hissəsində 
“dövlətlərin” sözü “dövlətlərdə qeydiyyatda olan” 
sözləri ilə əvəz edilsin.

3. Bu Qərar dərc edildiyi gündən 30 (otuz) 
gün sonra qüvvəyə minir.

Əli ƏSƏDOV 
Azərbaycan Respublikasının Baş naziri

Azərbaycan Respublikası Nazirlər Kabinetinin Qərarı
№ 155      Bakı şəhəri, 31 may 2021-ci il 

Azərbaycan Respublikası Nazirlər Kabinetinin 2005-ci il 31 mart tarixli 59 nömrəli Qərarı ilə 
təsdiq edilmiş “Azərbaycan Respublikasının yerli əhəmiyyətli avtomobil yollarının siyahısı”nda 
dəyişiklik edilməsi barədə 

Azərbaycan Respublikası Konstitusiyasının 119-cu maddəsinin səkkizinci abzasını rəhbər tutaraq, 
Azərbaycan Respublikasının Nazirlər Kabineti qərara alır:

Azərbaycan Respublikası Nazirlər Kabinetinin 2005-ci il 31 mart tarixli 59 nömrəli Qərarı 
(Azərbaycan Respublikasının Qanunvericilik Toplusu, 2005, № 3, maddə 264; 2008, № 6, maddələr 
582, 584, № 9, maddə 852; 2009, № 5, maddə 388, № 6, maddələr 495, 496, № 7, maddə 609, № 8, 
maddə 683; 2010, № 6, maddə 566; 2012, № 3, maddə 266, № 4, maddə 395, № 6, maddə 639; 2013, 
№ 6, maddə 729; 2015, № 4, maddə 458, № 10, maddə 1215; 2018, № 4, maddə 788, № 10, maddə 
2144; 2020, № 1, maddə 85, № 8, maddə 1095; Azərbaycan Respublikası Nazirlər Kabinetinin 2021-ci 
il 6 aprel tarixli 90 nömrəli Qərarı) ilə təsdiq edilmiş “Azərbaycan Respublikasının yerli əhəmiyyətli 
avtomobil yollarının siyahısı”nın “Şərur rayonu” və “Sədərək rayonu” bölmələri aşağıdakı redaksiyada 
verilsin:

Şərur rayonu

1. Y-68-01 M-7 (40 km) - Püsyan 3
2. Y-68-02 M-7 (45 km) - Danyeri 2
3. Y-68-03 M-7 (46 km) - Tənənəm 11
4. Y-68-04 M-7 (46 km) - Xanlıqlar 2
5. Y-68-05 M-7 (49 km) - Oğuzkənd - Xətai - Yeni Havuş 4
6. Y-68-06 M-7 (49 km) - Aşağı Daşarx 1
7. Y-68-07 M-7 (51 km) - Siyaqut 2
8. Y-68-08 M-7 (52 km) - Dərəkənd 2
9. Y-68-09 M-7 (52 km) - Yuxarı Daşarx 1
10. Y-68-10 M-7 (53 km) - Dizə - Axura - Havuş 25

Giriş yolları:
11. Y-68-10 (7 km) - Həmzəli 1
12. Y-68-11 M-7 (54 km) - Yuxarı Aralıq - Aşağı Aralıq 6
13. Y-68-12 M-7 (56 km) - Mahmudkənd - Gümüşlü - Şahbulaq 20

Giriş yolları:
14. Y-68-12 (10 km, Aşağı Yaycı) -Yuxarı Yaycı - Ağbulaq 8
15. Y-68-12 (24 km, Gümüşlü) - Su anbarı 2
16. Y-68-13 M-7 (56 km) - Cəlilkənd 3
17. Y-68-14 M-7 (57 km) - Zeyvə 1
18. Y-68-15 M-7 (57 km, Zeyvə) - Günnüt 27
19. Y-68-16 M-7 (58 km) - Düdəngə 1
20. Y-68-17 M-7 (61 km) - Maxta - Qaraburc 4
21. Y-68-18 R-62 (2 km) - Sərxanlı - Muğancıq Müslüm 2
22. Y-68-19 R-62 (2 km) - Muğancıq Mehrab 1
23. Y-68-20 Şərur - Püsyan - Təzəkənd 17

Giriş yolları:
24. Y-68-20 (2 km) - Çərçiboğan - Arbatan 3
25. Y-68-21 Y-68-20 (3 km) - Dərvişlər - Arpaçay - Qarahəsənli 7

Giriş yolları:
26. Y-68-21 (4 km) - Çəmənli - Babəki 1
27. Y-68-20 (6 km) - Ələkli 1
28. Y-68-22 Y-68-20 (7 km, Xanlıqlar) - Ərəbyengicə 6

Giriş yolları:
29. Y-68-22 (1 km) - Vərməziyar 1
30. Y-68-22 (2 km) - Tumaslı - Vayxır - Diyadin 6
31. Y-68-22 (3 km) - İbadulla 2
32. Y-68-22 (3 km) - Qışlaqabbas 1
33. Y-68-23 Şərur - Kürkənd 3
34. Y-68-24 Şərur - Çomaxtur 2
35. Y-68-25 Şərur - Qarxun 3
36. Y-68-26 Kərimbəyli - Yengicə - Xələc 12

Giriş yolları:
37. Y-68-26 (2 km) - Axaməd 1
38. Y-68-26 (6 km) - Kürçülü 1
39. Y-68-26 (7 km) - Şəhriyar - Qorçulu 5
40. Y-68-26 (9 km, Yengicə) -Muğanlı 4
41. Y-68-26 (9 km, Yengicə) - Alışar 4

Cəmi 209

Sədərək rayonu
1. Y-73-01 M-7 (64 km) - Dəmirçi - Maxta istiqaməti 4
2. Y-73-02 M-7 (67 km) - Dəmirçi - Dəmir yolu xətti 3
3. Y-73-03 Sədərək - Kərki 16
4. Y-73-04 R-63 (6 km) - Sədərək - Qaraağac 7
5. R-63 (9 km) - Heydərabad 1
6. R-63 (9 km) - Qaraburun - Sədərək civarı 6

Cəmi 37

Əli ƏSƏDOV 
Azərbaycan Respublikasının Baş naziri

Azərbaycan Respublikası Nazirlər Kabinetinin Qərarı
№ 156               Bakı şəhəri, 1 iyun 2021-ci il 

Azərbaycan Respublikası Nazirlər Kabinetinin 
2020-ci il 11 iyun tarixli 199 nömrəli Qərarı ilə təsdiq 
edilmiş “Koronavirus (COVID-19) pandemiyası 
dövründə Azərbaycan Respublikasında uçuşların və 
hava nəqliyyatı ilə sərnişin .daşımalarının təşkili üzrə 
müvəqqəti Qaydalar”da dəyişiklik edilməsi barədə

“Sanitariya-epidemioloji salamatlıq haqqında” 
Azərbaycan Respublikası Qanununun 25-ci maddəsinə və 
Azərbaycan Respublikası Nazirlər Kabinetinin 2020-ci 
il 28 fevral tarixli 73-1 nömrəli Qərarı ilə təsdiq edilmiş 
“Yoluxucu, parazitar və kütləvi qeyri-yoluxucu xəstəliklərin 
əmələ gəlməsi, yaxud yayılması təhlükəsi yarandıqda 
karantin-təşkilat, profilaktika və digər zəruri tədbirlərin 
görülməsi Qaydaları”na uyğun olaraq, Azərbaycan Respub-

likasının Nazirlər Kabineti qərara alır:
 Azərbaycan Respublikası Nazirlər Kabinetinin 2020-ci 

il 11 iyun tarixli 199 nömrəli Qərarı (Azərbaycan Respub-
likasının Qanunvericilik Toplusu, 2020, № 6, maddə 789; 
Azərbaycan Respublikası Nazirlər Kabinetinin 2021-ci il 1 
may tarixli 124 nömrəli Qərarı) ilə təsdiq edilmiş “Koro-
navirus (COVID-19) pandemiyası dövründə Azərbaycan 
Respublikasında uçuşların və hava nəqliyyatı ilə sərnişin 
daşımalarının təşkili üzrə müvəqqəti Qaydalar”da aşağıdakı 
dəyişikliklər edilsin:

1. 2.1.1-ci yarımbəndin üçüncü cümləsi aşağıdakı 
redaksiyada verilsin:

“Ölkədaxili uçuşlar zamanı sərnişinlərdən COVID-19-a 
dair PCR test barədə arayış tələb olunmur və ölkədaxili 

uçuşlar vasitəsilə Heydər Əliyev Beynəlxalq Aeroportuna 
gələn sərnişinlərdən tibbi personal tərəfindən  COVID-19-a 
dair PCR testlərin keçirilməsi məqsədilə yaxmalar 
 götürülür.”.

2. 2.1.3-cü yarımbəndin 3-cü abzası ləğv edilsin.
3. 3.2-ci bəndə aşağıdakı redaksiyada ikinci cümlə 

əlavə edilsin: 
“Ölkədaxili uçuşların sərnişinlərinin yalnız şəxsiyyət 

vəsiqəsinin (pasportunun) və müvafiq reys üçün biletinin 
mövcudluğu yoxlanılır.”.

4. 6.5-1-ci bənddən “, həmçinin onlar tərəfindən doldu-
rulmuş Bəyannamələri toplayır” sözləri çıxarılsın.

Əli ƏSƏDOV 
Azərbaycan Respublikasının Baş naziri

2021-ci il Bakı Qran prisi Formula 1 həvəskarlarına 
gərgin, prinspial mübarizə vəd edir. Belə ki, bu 

ilə qədər Bakının qədim və müasir mədəniyyətləri birləşdirən 
küçələrində keçirilən Formula 1 yarışları hər zaman maraqlı, 
dramatik qalibiyyətlər və gözlənilməz nəticələrlə yadda 
qalıb. Bakıda keçiriləcək növbəti yarışla bağlı səbirsizliklə 
gözlədiyimiz bir neçə məqam var ki, bunlardan biri də 
“Redd Bull” və “Mercedes” komandaları arasında yenidən 
qığılcımlanan rəqabətin necə nəticələnəcəyidir.

“Red Bull” komandasının üzvü 
Maks Verstappenin Monako Qran 
prisindəki parlaq qələbəsindən sonra 
liderlik yarışında ikinci sıraya düşən 
“Mercedes” komandası bəlkə də 
mövsümün ən pis yarışını keçirdi. Bu 
uğursuzluğa baxmayaraq komandanın 
direktoru Toto Wolff  bildirib ki, knyaz-
lıqdakı çətin həftə sonu onu və Gümüş 
Oxları (Silver Arrows) Bakıdakı yarışa 
daha yaxşı hazırlaşmağa kökləyib. 
Bundan əlavə qeyd etmək olar ki, 
Lewis Hamilton (“Mercedes”) Monte 
Karlo yarışını yeddinci yerdə tamam-
ladı. Valtteri Bottas (“Mercedes”) isə 
pit stop zamanı heyətin sağ ön təkəri 
vaxtında çıxara bilmədiyi üçün ikinci 
yerlə kifayətlənməli oldu. Bunun-
la belə, Wolff, bu məğlubiyyətlərin 
komandaya təcrübə qazandırdığını 
qeyd edib. Qeyd edək ki, komandanın 
konstruktorları son çempionatda “Red 
Bull”dan bir xal geri qalıb.  Lakin direk-
tor vurğulayıb ki, F–1-in Azərbaycanda 
keçiriləcək yarışına hazırlaşarkən 
bütün bu problemləri həll etməyə çalı-

şıblar. Hamilton isə deyib ki, Verstap-
penin arxasında olacaq və yaranacaq 
fürsətləri son dərəcə diqqətlə təqib 
edəcək.

İndiyə qədər Bakıda keçirilən dörd 
Qran pridən üçündə “Mercedes”in 
qələbə qazanmasına baxmayaraq, 
komandanın direktoru halqanın “Red 
Bull” komandasına daha uyğun 
olduğunu düşündüyünü deyib. Wolff 
bu fikirlərini əsaslandırarkən onu 
da əlavə edib ki, onlar üçün böyük 
uğursuzluqda tamamlanan Monako 
Qran prisindəki dövrə Bakıdakı yarış 
halqasından çox fərqlidir. Lakin bu 
fərqə baxmayaraq Bakıdakı yarış çox 
çətin olacaq.

“Mercedes”in iddialı açıqlamaların-
dan sonra Maks Verstappen növbəti 
yarış haqqında praqnozlarını F–1 
ictimaiyyəti ilə bölüşüb. Son qalib 
qeyd edib ki, Monakodakı gözlənilməz 
yeddinciliyin ardından yaxınlaşmaqda 
olan Bakı Qran prisi ilə Lewis Hamil-
tonun və ümumilikdə, “Mercedes”in 
yenidən yüksələcəyini düşünür.  

Xatırladaq ki, Monte Karlo Qran prisini 
problemsiz başa vuran Verstappen 
rəqabətsiz birinci olmuşdu. 

Bakıda keçirilən son Qran pri yarı-
şını 4-cü yerdə tamamlayan Verstap-
pen “Mercedes”in buradakı dörd ya-
rışdan üçündə qalib gəlməsinin, həm 
də liderlik nişanəsi olan qütb mövqe-
yini qazanmasının bu yarışda onları 
əsas favorit etmədiyini, “Red Bull”un 
sıralamadakı yerini itirmək istəmədiyini 
açıqlayıb. “Red Bull” komandasının 
pilotu onu da qeyd edib ki, Azərbaycan 
Qran prisi onlar üçün mövsümün 
ən prinspial yarışlarındandır. Çünki 
onlar bilirlər ki, “Mercedes” də əvvəlki 
səhvlərini təkrarlamamaq üçün Bakı 
turuna daha ciddi hazırlaşacaq. 

Bakı Qran prisi mövsümün 6-cı 
yarışı olacaq. İyunun 4-dən 6-dək 
keçiriləcək yarışlar ilk 2 gündə 
pilotların sərbəst yürüşləri, eləcə də 
sıralama turları ilə əlamətdar olacaq. 
Həyəcanla gözlənilən əsas Qran pri 

yarışı iyunun 6-da start götürəcək. 
Bakı Qran prisi 51 turdan ibarətdir. 
Trekin uzunluğu, təxminən, 6 ki-
lometrdir. Bakı şəhər halqası həm 
də Formula 1 yarışlarının ən sürətli 
trekidir. Burada maksimal sürət saatda 
360 kilometr olaraq nəzərdə tutulub. 
Dövrə boyu 3 yüksəksürətli hissə və 
20 döngə var.

Qeyd edək ki, koronavirus pande-
miyası səbəbindən iki illik fasiləyə ayrı-
lan Formula 1-in builki Bakı Qran prisi 
üçün bütün hazırlıq işləri tamamlanıb. 
Bakı şəhər halqası yarışlara tam ha-
zırdır. Ümid edirik ki, “ gözlənilməzlərin 
gözlənildiyi” adı ilə məşhurlaşan Bakı 
Qran prisi bu dəfə də maraqlı və bir o 
qədər də gözlənilməz nəticələrlə For-
mula 1 azarkeşlərinin və yarış iştirak-
çılarının yaddaşına silinməz xatirələr 
həkk edəcək.

İmran ƏLİYEV, “Xalq qəzeti”

Cari ilin ən prinsipial Qran prisi
Bakı – “Gözlənilməzlərin gözlənildiyi” şəhər

Bütün dağıdılmış şəhər və kəndlərimiz bərpa ediləcək

Dövlət başçısı hazırda azad edil-
miş ərazilərdə ziyanın hesablanması, 
şəhərlərin baş planlarının hazırlan-
ması işlərinin görüldüyünü qeyd etdi. 
Birinci növbədə, Ağdam şəhərinin 
baş planı hazırlanaraq, rayon 
ictimaiyyətinə təqdim edildi. 

Elə Şuşanın özündə də bərpa işləri 
başlayıb, Yuxarı Gövhər ağa məscidi 
artıq təmir olunub. 1768-1769-cu 
illərdə inşa edilmiş Yuxarı Gövhər ağa 
məscidi də işğal dövründə erməni 
vandalizminin qurbanı olmuşdu. 

Ramazan bayramı ərəfəsində Şuşa-
da yeni möhtəşəm məscidin təməli 
qoyulub. Ermənilərin işğalı altında 
olduğu dövrdə qurumuş “Xan qızı 
Natəvan” bulağı da artıq bərpa olunub. 
Prezident Şuşada olarkən dedi ki, biz 
Şuşamızı, Ağdamımızı, Cəbrayılımızı, 
Füzulimizi, Zəngilanımızı, Qubad-
lımızı, Laçınımızı, Kəlbəcərimizi 
qəlbimizdə yaşatmışdıq. Dağıdılmış 
məscidləri biz bərpa edəcəyik. 

Azərbaycan lideri mayın 20-də 
Nizami Gəncəvi Beynəlxalq Mərkəzinin 

“Cənubi Qafqaz: Regional inkişaf 
və əməkdaşlıq perspektivləri” adlı 
videoformatda müzakirələri zamanı 
çıxış edərkən də ərazilərin bərpası 
məsələsinə toxundu. Bildirdi ki, işğal-
dan azad olunmuş ərazilər tamamilə 
dağılmış vəziyyətdədir. 400–450 kilo-
metr yol boyu yalnız dağıdılmış şəhər 
və kəndlər görünür. Erməni vandalları 
azərbaycanlıların inşa etdiyi evlərin və 
məktəblərin tikinti materiallarını, dam 
örtüklərini və pəncərələrini oğurlayıb-
lar. Onlar işğal olunmuş torpaqlarda 
Azərbaycanın mədəni irsini silməyə 
çalışıblar – işğal altındakı torpaqlarda 
60-dan artıq məscid dağıdılıb. Məqsəd 
azərbaycanlıların heç vaxt o torpaqlara 
geri dönməsinə imkan verməmək olub. 

Prezident faktlarla bəyan edib: 
“Təsəvvür edin ki, sovet dövründə 
Azərbaycanın ən inkişaf etmiş 
şəhərlərindən biri olan, yalnız şəhər 
əhalisi 40 min nəfərdən ibarət Ağdam 
tamamilə dağıdılıb. Müharibədən 
əvvəl 25-30 min sakini olmuş Füzuli 
şəhəri darmadağın edilib. Füzulini 
oktyabr ayında azad edəndən sonra 
mən hərbçilərimizə göstəriş verdim ki, 
binaların birinin üzərində Azərbaycan 
bayrağını dalğalandırsınlar. Onlar 
isə bunun üçün bir dənə olsun belə 

salamat bina tapa bilmədilər və 
bayrağı açıq ərazidə yüksəltdik. Digər 
şəhərlərdə də vəziyyət eynidir, bütün 
infrastruktur dağıdılıb”. 

Dövlət başçısı buna görə də 
görüləcək işlərin çox olduğunu və artıq 
işlərə başlandığını qeyd edib. Onun 
sözlərinə görə, bu ilin sonunadək 
azad olunmuş ərazilər 100 faiz elektrik 
enerjisi ilə təmin ediləcək. Magistral 
yolların inşasına başlanılıb: “Bizim 
inkişafla bağlı baş planımız artıq 
hazırdır. Biz dəymiş zərərin hesab-
lanması üçün beynəlxalq şirkətləri 
dəvət etmişik və işğalçıları beynəlxalq 
məhkəmələrə verəcəyik. Onlar qanun-
suz olaraq bizim sərvətlərimizi talayıb, 
xüsusilə də qızıl yataqlarımızı. Artıq 
bu işlə məşğul olan həmin şirkətlərlə 
bağlı hüquqi prosedurlara başlanılıb. 
İnfrastruktur layihələrinə artıq start 
verilib. Mən azad olunmuş əraziləri 
“yaşıl enerji” zonası elan etmişəm 
və orada əsasən bərpaolunan enerji 
mənbələrindən – su, günəş və külək 
enerjisindən istifadə ediləcək”.

Arzuman MURADLI,  
YAP Səbail rayon təşkilatının 

sədr müavini, iqtisadiyyat üzrə 
fəlsəfə doktoru

Ağdam əvvəlkindən də gözəl olacaq
Ağdam şəhərinin baş planının 

məhz müstəqillik günündə təsdiq 
olunmasının rəmzi mənası var. Otuz 
ildən sonra – düşməni diz çökdü-
rüb Ağdamı ağdamlılara qaytaran 
möhtərəm Prezidentimizin qeyd etdiyi 
kimi, “ Bu gün burada olmağımız bir 
daha müstəqilliyimizin nə qədər 
güclü olmasını göstərir. Əgər biz 
güclü müstəqil dövlət qurmasaydıq, 
öz tarixi torpaqlarımızı işğalçılardan 
azad edə bilməzdik. Ancaq güclü 
Azərbaycan, müstəqil Azərbaycan, 
sözün əsl mənasında, müstəqil siyasət 
aparan Azərbaycan bu tarixi missiyanı 
şərəflə yerinə yetirdi. Ağdam şəhərinin 
bərpasının başlanğıcı bu gün baş 
verir”.

Möhtərəm Prezidentimizin 
“Əminəm ki, bütün nəzərdə tutul-
muş planlar baş plan əsasında icra 
ediləcək və Ağdam şəhəri yenidən 
qurulacaq” qətiyyətli fikri hər birimizin 
gələcəyə olan inamını daha da artırdı, 
dogma ata- baba yurdumuza tezlikə 
qayıdacağımıza əminlik yaratdı. 

Mən 30 ildən sonra dogma 
kəndimizə qayıdanda evimizin, 
həyət – bacamızın viran qoyuldu-

ğunu gördum və bir o qədər də 
təəccüblənmədim. Çünki bu müddət 
ərzində dəfələrlə erməni barbarlağı-
nın, vəhşiliyinin, qəddarlığının şahidi 
olmuşduq. Bu dağıntılar da erməni 
faşizminin növbəti vəhşiliyi idi. Artıq bu 
qəddarlığa, dağıntılara son qoyulı-
du. Möhtərəm Prezidentimiz, Ali Baş 
Komandan İlham Əliyevin düşünül-
müş siyasəti, polad iradəsi düşmənin 
hegemonluğuna birdəfəlik son qoydu. 
İndi həmin ərazilərdə abadlıq-quru-
culuq, bərpa işlərinə başlanılıb. Bu 
əmin-amanlığı xalqımıza bəxş edən, 
canlarını torpaqlarımızın azadlığı 
uğrunda qurban verən mərd oğul 

və qızlarımzın – şəhidlərimizin əziz 
xatirəsi bir dəqiqəlik sükutla yad edildi, 
onların ruhuna dualar oxundu. Allah 
bütün şəhidlərimizə rəhmət eləsin!

Ağdam rayonunun bir hissəsi 
işğal altında olanda, rayonun mərkəzi 
Quzanlı qəsəbəsində yerləşdirilmişdi. 
Bu müddət ərzində möhtərəm Pre-
zidentimiz doqquz dəfə Ağdamda 
olmuş, işğal edilməmiş kəndlərin 
inkişafı, əhalinin məşğulluğunun 
artırılması, aqrar sahənin inkişafını 
daim diqqətdə saxlamış və region-
ların sosial-iqtisadi inkişafı dövlət 
proqramlarının icrası nəticəsində 
Ağdam rayonunun quruculuqla bağlı 

inkişaf planları təsdiqlənmişdir. Həmin 
dövrdə bir sıra sosial layihələr icra 
edildi. Orta ümumtəhsil məktəbləri, 
Muğam Mərkəzi, uşaq xəstəxanası, 
mərkəzi xəstəxana, Olimpiya Mərkəzi 
və digər infrastruktur layihələrinin 
icrası reallaşdırıldı. Qazlaşdırma, 
elektrik enerjisi, su ilə təchizat təmin 
edilmiş, 150-dən çox artezian quyu-
su qazılmışdır. Dövlətimizin başçısı 
dogma ata-baba yurdlarından didərgin 
salınmış məcburi köçkünlərlə hər dəfə 
görüşəndə qətiyyətlə deyirdi ki, tor-
paqlarımız, o cümlədən, Ağdam şəhəri 
azad olunacaq. Ondan sonra həmin 
ərazilərdə əvvəlkindən də yaxşı şərait 
yaradılacaq. 

Budur, həmin gün yetişdi. Ata- 
baba yurdlarından didərgin salınmış 
həmyerlilərimiz artıq böyük qayıdışa 
hazırdır. Ağdam şəhərinin baş planı-
nın təsdiqi bunu bir daha sübut etdi. 
Möhtərəm Prezidentimizin “Biz elə 
bir şəhər quracağıq, elə bir Ağdam 
quracağıq ki, bütün dünya üçün örnək 
olacaqdır” fikirləri düşmənə göz dağı 
oldu. 

Səhər İSMAYILOVA,  
Bakı Şəhər İcra Hakimiyyəti 

Başçısı Aparatının sektor müdiri, 
politoloq

28 May – Respublika Günü – müstəqilik 
bayramı hər bir azərbaycanlı üçün 
unudulmaz bayramdır. Lakin həmin gün 
biz ağdamlılar üçün ikiqat sevincli oldu. 
Məhz həmin gün dövlətimizin başçısı, qalib 
sərkərdə Prezident İlham Əliyev Ağdam 
rayonuna səfər edərək bu əziz bayramı 
orada qeyd etdi və ziyalıların, tanınmış 
ictimai xadimlərin iştirakı ilə Ağdam 
şəhərinin baş planını təsdiq etdi.

Xeyli vaxtdır ki, Azərbaycanın 
 işğaldan azad olunmuş şəhər və 
kəndlərində tikinti-quruculuq işləri 

aparılır. Azərbaycan Prezidenti İlham 
Əliyev son aylarda bütün ərazilərimizin 
bərpa olunacağı ilə bağlı, demək olar ki, 
hər bir çıxışında məlumat verib. Dövlət 
başçısı birinci xanım Mehriban Əliyeva, 
qızları Leyla Əliyeva və Arzu Əliyeva ilə 
Şuşada Cıdır düzündə təşkil olunan “Xa-
rıbülbül” musiqi festivalının açılışında 
çıxışı zamanı da bildirdi ki, azad edilmiş 
bütün torpaqlar bərpa ediləcək. Artıq Ağ-
dam şəhərinin bərpa işlərinə start verilib. Quruculuq işlərinə, 
 infrastruktur layihələrinin icrasına başlanılıb. 

